
Chè Paran/Responsab: 

 

Nan moman enskripsyon an, ou te ranpli yon Fèy Sondaj sou lang ou pale lakay ou Home Language Survey 

(HLIS) pou pitit ou a     . Dapre repons ou te bay nan sondaj la, yo te bay pitit ou 

Egzamen idantifikasyon eta Nouyòk pou elèv k ap aprann lang anglè New York State Identification Test for English 

Language Learners (NYSITELL) pou detèmine nivo konpetans li nan anglè. Pitit ou a fè nòt      

nan NYSITELL la, sa ki fè li elijib pou resevwa sèvis anglè kòm dezyèm lang English Language Learner (ELL) nan 

youn nan pwogram sa yo: 

 

 Pwogram  de lang Dual Language (DL) founi enstriksyon nan de lang, pou elèv la vin bileng pou toude 

lang yo. Elèv vin konpetan nan li, ekri ak pale nan lang anglè ak nan lòt lang pwogram lan (egzanp: panyòl 

a chinwa). Modèl DL yo itilize a baze sou demografik elèv ki nan lekòl la ak nan distri a; men yo bay ELL 

priyorite ladan yo. Kantite tan enstriksyon yo bay nan chak lang kapab varye dapre modèl la ak lekòl la. 

 Pwogram edikasyon bileng pou tranzisyon Transitional Bilingual Education (TBE) founi enstriksyon ann 

anglè ak nan lang natifnatal elèv la pou l devlope konpetans nan lang anglè, pandan y ap retire sou kantite 

tan enstriksyon nan lang natifnatal la ofiamezi.     Lekòl founi konpozisyon anglè English Language Arts 

(ELA), konpozisyon nan lang natifnatal la Native Language Arts (NLA), ak kou matyè debaz nan lang 

natifnatal ak ann anglè. Pandan elèv yo ap metrize lang anglè, kantite ansèyman ann anglè vin ogmante 

epi kantite tan ansèyman nan lang natifnatal la diminye.  

 Anglè kòm dezyèm lang Freestanding English as a Second Language (ESL). Yo ofri l nan tout lekòl leta Vil 

Nouyòk epi yo anseye l  ann anglè pou devlope konpetans nan lang anglè.  Pwogram ESL yo kapab 

varye; gen kèk lekòl ki ka ofri kou ESL sèlman, pandan gen kèk ki ka mete ESL nan ansèyman matyè 

debaz yo (tankou syans).   

 

Ou gen opòtinite pou poze kesyon sou pwogram edikasyon an ak sèvis ki disponib pou pitit ou a epi pou chwazi 

pwogram ou ta vle pitit ou a antre ladan an nan yon sesyon oryantasyon paran      nan  

    . Tanpri pote Sondaj paran an ak Fòm seleksyon pwogram lan (yo vin ansanm 

avèk lèt sa a). Apre oryantasyon an, y ap mande w pou ranpli fòm sa a, chwazi pwogram yo nan yon lòd kote w ap 

mete pwogram  ou ta pi renmen pitit ou antre ladan an an premye, menmsi yo pa ofri pwogram sa a nan lekòl ou a 

pou moman sa a. Enfòmasyon sa a ap ede nou kreye pwogram ki reponn avèk bezwen paran an. N ap ankouraje 

w seryezman patisipe nan oryantasyon sa a pou ka gen ase enfòmasyon pou kapab fè yon bon chwa. Men, si ou 

pa ka ale nan oryantasyon yo planifye a, tanpri rele kowòdonatè paran w lan       

nan      pou planifye yon randevou oswa pou pale sou opsyon pwogram yo nan telefòn. 

Ou dwe ranpli Sondaj Paran an ak Fòm Chwa Pwogram lan kanmèm epi voye yo tounen bay    

     rive nan dat     . 

N ap fè tout efò pou nou ba ou pwogram ou chwazi pou pitit ou a. Men, paran ki chwazi pwogram edikasyon bileng 

pou tranzisyon ki pa disponib nan lekòl nou an kapab transfere pitit yo nan yon lòt lekòl nan distri a ki gen 

pwogram sa a.  Sonje ke dapre Règleman komisè edikasyon eta Nouyòk Pati 154, epi dapre dwa ke pitit ou a 

genyen,  li dwe patisipe omwen nan yon pwogram ESL konplè.   

 

Pitit ou a ap rete nan menm pwogram ou chwazi pou li a pandan tout ane akademik     lan. 

Kondisyon pou pitit ou a rete elijib pou sèvis yo depann sou pèfòmans li nan NYSESLAT yo pral bay nan  sezon 

prentan an. Li pi bon pou pitit ou a rete nan menm pwogram lan pandan toutan li elijib pou sèvis yo. Etid montre ke 

elèv ki rete nan menm pwogram lan chak ane gen tandans pou pèfòme pi byen nan egzamen angle ak Metematik 

vil la ak Eta a epi yo gen plis siksè onivo akademik pase elèv k ap chanje pwogram.  Pitit ou a ap rete nan 

pwogram ELL li ye kounye a. 

 

Nou espere pitit ou a ap pase yon bon ane akademik nan lekòl nou an.   Si w gen nenpòt kesyon sou opsyon 

pwogram pitit ou a, tanpri kontakte        nan     . 

 

Avèk senserite, 

